
Проектот е финансиран од Агенцијата на Соединетите Американски Држави за 
меѓународен развој преку Договор за соработка #165‐A‐00‐05‐00101 со Институтот за 

трајни заедници. 



Вовед 
 
Институтот за трајни заедници (ИТЗ) во рамки на Проектот за зајакнување на граѓанското 
општество (Проектот), кој е финансиран од Агенцијата на Соединетите Американски 
Држави за меѓународен развој (УСАИД), објавува конкурс за доделување грантови на 
искусни невладини организации (НВОи) од Република Македонија. Целта на Проектот е 
да помогне граѓанскиот сектор да стане поефективен, повлијателен и постојан партнер на 
владата и на деловниот сектор во обликувањето на сегашноста и иднината на земјата.  
 
Целта на конкурсот за доделување грантови е да идентификува и развие група од најмногу 
8 лидерски НВОи кои ќе се приклучат на јадрото од 17 лидерски НВОи вклучени во текот 
на првите три години од спроведувањето на Проектот. Групата ќе вклучува организации 
фокусирани на конкретни прашања или услуги, мониторинг групи, професионални 
асоцијации и истражувачки институции (think tanks ). Селектираните НВОи ќе 
одразуваат разновидност во поглед на географска локација, родова и етничка застапеност, 
како и лидерство и персонал. Претходните грантисти во проектот се подобни да 
аплицираат, но нема да бидат во повластена положба.  
 
Селектираните НВОи ќе имаат способност да се развијат во лидери во нивните области на 
екепртиза и ќе делуваат како ментори и ресурс за другите НВОи. Апликантите треба да 
имаат докажана посветеност кон одредено прашање или сектор, докази за успешно 
остварување на нивната мисија и потенцијал да постигнат исклучителни резултати. Тие 
треба да покажат како ќе го поддржат развојот на другите НВОи или воопшто на 
граѓанскиот сектор преку прашањата кои ги третираат или преку обуки, менторства, 
доделување грантови, споделување на инфомации и вмрежување.  
 
Организациите селектирани преку овој конкурс ќе учествуваат во програма за 
институционално јакнење која ќе ги надополни нивните проекти. Врз основа на проценка 
на капацитетот секоја организација во текот на реализацијата на нејзиниот проект ќе 
развие и спроведе Индивудуален план за јакнење на капацитетите. Покрај грантовите за 
конкретни проекти за застапување, секоја НВО ќе добие техничка помош, обука и 
информации за спроведување на проектот и за институционален развој на 
организацијата. 
 
Карактеристики на грантовите 
 
Ќе бидат доделени едногодишни грантови во износ до 25 000 УСД  за поддршка на 
конкретни проекти за застапување кои ќе овозможат граѓанско учество во областите на 
децентрализација, антикорупција и интеграција во ЕУ. Застапувањето треба да води кон 
воспоставување на подобри политики, процедури или системи во институциите на 
национално или локално ниво преку кои ќе се зајакне интеграцијата на република 
Македонија во ЕУ. Со антикорупциските активности ќе се мониторираат властите на 
национално и локално ниво за да се промовира поголема транспарентност, да се 
идентификуваат коруптивни практики и да се развивјат поефикасни механизми за отчет. 

Апликантите може да поднесат проекти фокусирани на било кое прашање или вид на 
активност што е во согласност со нивната мисија и е во рамки на општите области 
наведени погоре. Успешните апликации ќе претставуваат амбициозни проекти кои се 
дизaјнирани така да постигнат максимално влијание. Доколку е соодветно, успешните 
проекти треба да поттикнат развој и јакнење на повеќестрани партнерства со владата, 
деловниот сектор и медиумите.  
 
Подолу е дадена илустративна листа на видови активности кои би можеле да се вклучат 
во проектите кои ќе бидат поддржани преку овој конкурс: 

• Мониторинг  на примената и почитувањето на легислативата на национално или 
локално ниво. 

• Третирање правни и фискални прашања  кои се однесуваат на НВОи. 
• Граѓански мониторинг на еднаквиот пристап, дистрибуцијата, 

недискриминацијата и ефективноста при испораката на јавни услуги. 
• Граѓански мониторинг на финансиските, буџетските и сметководствените 

практики на локалните и националните владини институции, вклучувајќи и јавни 
набавки.  

• Прмовирање промени во легислативата за антикорупција или механизми кои го 
подобруваат јавното управување.  

• Развивање модели за давање социјални услуги на национално или локално ниво. 
• Примена на легислатива на локално ниво за поддршка на процесот на 

децентрализација.  
• Јакнење на отчетноста во локалните процеси на донесување одлуки, обезбедување 

на граѓанско учество во одлучувањето или во оценување на одлучувањето од страна 
на локалните власти. 

• Други активности кои ги поддржуваат целите на конкурсот.  
 
Износот на секој индивидуален грант ќе зависи од предложениот проект од 
оранизацијата‐апликант, како и од нејзиниот капацитет да раководи со средства. Сите 
проекти мора да завршат не подоцна од 12 месеци по подготвувањето на договорот за 
доделување грант. НВОи‐те треба да одредат ресурси во својот проектен план и буџет во 
согласност со Техничките упатства. Од НВОи‐те се очекува ефективно да ги одредат 
трошоците и да покажат посветеност на успехот на проектот преку партиципација со 
финансиски или други средства. Препорачана партиципација е 20 проценти.   
 
Право на пријавување 
 
Граѓанските  организации  кои  ги  исполнуваат  барањата  наведени  подолу  може  да  се 
пријават  за    грантови  за  лидерски  НВОи.  Имајте  предвид  дека  доколку  една 
организација не ги исполни критериумите за пријавување, апликацијата НЕМА ДА 
СЕ РАЗГЛЕДУВА. 
 

1. Регистрација (регистрирана организација како правен субјект во Република  Македонија 
согласно Законот за здруженија на граѓани и фондации) 

2. Жиро сметка 

ЗАБЕЛЕШКА: Претходните грантисти на Проектот се подобни да аплицираат, но нема 
да бидат во повластена положба. 
 
Процес на оценување на апликациите 
 
Сите  апликации  ќе  бидат  оценети  врз  основа  на  конкурентност  и  во  согласност  со 
критериумите презентирани подолу. Овие критериуми беа развиени за да одговорат на 
целите на Проектот за зајакнување на граѓанското општество. Бројот на доделени поени ја 
покажува релативната  важност на  секој фактор.  За да процесот на оценување биде што 
пообјективен,  секој  апликант  мора  јасно  да  покаже  како  неговиот  проект  ги  исполнува 
следните критериуми. 
 
 

 

 

Критериум  Максимум поени 
1. Предлог проект  40 
2. Буџет  20 
3. Организациски капацитет и минато 
искуство 

40 

Вкупно  100 

1. Предлог проект (40 поени)  
 

• Колку  е  проектот  логичен,  добро  заснован,  технички  добро  изработен,  одразува 
разбирање на проблемите на кои веројатно ќе наиде, и директно е во согласност со 
целите идентификувани  во  овој  конкурс. Апликациите од  коалиции и мрежи на 
НВОи    кои  ќе  покажат  дека можат  да  ги  постигнат  резултатите  на  поефективен 
начин  во  споредба  со  индивидуална  организација  ќе  се  вреднуваат  повисоко.  (10 
поени) 

• Колку проектот покажува: а)  јасно разбирање на прашањето кое се обработува, б) 
оригинален  пристап  кон  тоа  прашање  во  Република  Македонија,  в)  конкретни 
активности  преку  кои  се  прикажува  еднакво  учество  на  партнерите  во 
спроведувањето  на  проектот,  г)  низа  на  конкретни,  значајни  и  реални  резултати 
кои  би  се  постигнале  и  д)  логично  објаснување  за  тоа  како  ќе  се  мери 
постигнувањето на резултатите. (15 поени) 

• Колку преложениот проектот ги зема во предвид родовите и етничките прашања. 
(5 поени) 

• Колку  активностите на предложениот проект покажуваат долгорочно  влијание и 
одржливост,  вклучувајќи  и  влијание  врз  трајни  промени  во  рамки  на  други 
сектори. (10 поени) 

 
2. Предлог буџет (20 поени) 
 

  4



• Колку  предложените  трошоци  се  реални  и  конзистентни  со  активностите  на 
проектот. (10 поени) 

• Ниво  на  посветеност  кое  е  демонстрирано  преку  обезбедување  сопствена 
партиципација со финансиски или други средства. Предложената партиципација 
ќе  биде  оценета  врз  основа  на  тоа  колку  ја  достигнува  препорачаната 
партиципација од 20% како и според нејзината додадена вредност за проектот. (10 
поени) 

 
3. Организациски капацитет и минато искуство (40 поени) 
 

• Колку  организацијата  апликант  има  покажано  посветеност  на  својата  мисија  и 
способност  да  го  изврши  проектот  според  планот,  вклучувајќи  соодветни 
раководни  и финансиски  системи,  и  разновидност  во  лидерството  и  персоналот. 
Исто така, ќе биде земена предвид и спремноста на организацијата да учествува во 
програма за јакнење на капацитетите. (20 поени) 

 
• Колку  организацијата  апликант  покажува  лидерска  способност  во  рамките  на 

нејзиниот  сектор  на  експертиза  и  капацитет  да  обезбеди  поддршка  и  услуги  на 
други НВОи. (20 поени) 

 
При разгледување на апликациите ИТЗ може да побара дополнителни информации од 
апликантот во однос на предлог проектот или воопшто за организацијата. Барањето на 
дополнителни информации не подразбира дека ИТЗ ќе го поддржи или нема да го 
поддржи проектот, туку дека тие информации се неопходни за да се комплетира 
процесот на разгледување.  
 
Покрај критериумите наведени погоре, ИТЗ во процесот на селекција на финалистите ќе 
ги земе предвид и рамномерната географска покриеност и разновидноста на прашањата 
кои се третираат.  
 
Процедура за поднесување на апликација 
 
Апликациите треба да се достават до канцеларијата на ИТЗ во Скопје до 17:00 часот, 
26  август,  2008  во  бараниот  формат  и  со  сите  потребни  прилози.  Апликациите 
доставени  по  овој  рок  нема  да  бидат  разгледувани.  Со  цел  да  се  запази  рокот, 
препорачуваме  лично  доставување  на  апликациите  или  испраќање  по  брза  пошта  на 
адресата наведена подолу. 
 
Комплетната апликација мора да биде поднесена во 3 (три) примероци во А4 формат и 
во електронска верзија на ЦД. Електронската верзија на апликацијата треба да ја содржи 
потполно истата документација како и поднесената печатена верзија.  
 
Апликациите  треба  да  се  достават  на  македонски  јазик,  во  македонска  кирлична 
поддршка, фонт Arial,  големина 11. Воедно треба да биде доставена и кратка верзија на 
проектот  на  англиски  јазик  на  две  страни.  Приложената  апликациона  форма  треба 

целосно  да  се  пополни,  вклучувајќи  го  и  предлог  проектот  кој  не  треба  да  надмине  10 
печатени страници. 
 
Секој примерок од апликацијата треба да се достави во посебен запечатен плик на кој 
требa да биде назначен називот на конкурсот, целосното име и адресата на апликантот. 
 
Една  организација  може  да  поднесе  повеќе  апликации,  но  во  рамките  на  овој  конкурс 
нема да може да добие повеќе од еден грант. 

 
• ИТЗ нема да прифаќа апликации испратени преку факс и е ‐ маил. 

 
• ИТЗ  нема да ги враќа доставените апликации. 

 
• Проекти кои се пишувани рачно нема да се прифаќаат. 

 
 
Апликантите ќе бидат информирани за статусот на нивната апликација во октомври 2008 
година. Се предвидува грантовите да се доделат до крајот на октомври 2008 година. 
 
Во интерес на еднаков третман на апликантите, ИТЗ нема да дава претходно мислење за 
подобноста на апликантот, партнерот или активноста. 
 

Институт за трајни заедници 
*Митрополит Теодосиј Гологанов 124/1  

1000 Скопје 
Република Македонија 
Телефон: +389 2 3245 817 
Факс: +389 2 3245 818 
E‐mail: isc@isc.org.mk 

www.isc.org.mk 
 
* Позната и како: Иво Рибар Лола 60/1 ( над продавницата на Нокиа)  

